
puruShArthadashakam by Bhartrihari

ભર્તૃહરિપ્રણીતં પુરુષાર્થદશકમ્

Document Information

Text title : puruShArthadashakam by bhartRihari

File name : puruShArthadashakambhartRihari.itx

Category : major_works, dashaka, bhartrihari

Location : doc_z_misc_major_works

Author : Bhartrihari

Transliterated by : Sunder Hattangadi

Proofread by : Sunder Hattangadi

Latest update : March 31, 2018

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 24, 2024

sanskritdocuments.org



puruShArthadashakam by Bhartrihari

ભર્તૃહરિપ્રણીતં પુરુષાર્થદશકમ્

તસ્માદનન્તમજરં પરમં વિકાસિ
તચ્ચિત્ત ! ચિન્તય કિમેભિરસદ્વિકલ્પૈઃ ।

યસ્યાનુષઙ્ગિણ  ઇમે ભુવનાધિપત્ય-

ભોગાદયઃ કૃપણલોકમતા ભવન્તિ॥ ૧॥
પાતાલમાવિશસિ ચાપિ નભૌ વિલઙ્ઘ્ય

દિઙ્મણ્ડલં ભ્રમસિ માનસ।! ચાપલેન ।
ભ્રાન્ત્યાપિ જાતુ [વિમલં] કથમાત્મનીનં

ન બ્રહ્મ સંસ્મરસિ નિર્વૃતિમેષિ યેન॥ ૨॥
યૂયં વયં વયં યૂયમ્ ઇત્યાસીન્મતિરાવયોઃ

કિં  જાતમધુના યેન યૂયં યૂયં વયં વયમ્॥ ૩॥
મહીશય્યા શય્યા વિતતમુપધાનં ભુજલતા

વિતાનસ્ ત્વાકાશો વ્યજનમનુકૂલોઽયમનિલઃ ।
સ્ફુરન્ દીપશ્ ચન્દ્રો વિરતિવનિતાસઙ્ગમ્  ઉદિતઃ

સુખં શાન્તઃ શેતે તનુતરવિભૂતિર્ નૃપ ઇવ॥ ૪॥
કિં  વેદૈ સ્મૃતિભિઃ પુરાણવચનૈઃ શાસ્ત્રૈર્મદ્વાવિસ્તરૈઃ

સ્વર્ગગ્રામકુટીનિવાસફલદૈઃ કર્મક્રિયાવિભ્રમૈઃ ।
મુક્ત્વૈક્ષકં ભવદુઃખભારરચનાવિધ્વંસકાલાનલ-

સ્વાત્માનન્દપદપ્રવેશકથનાઃ શેતે વણિગ્વૃત્તિભિઃ॥ ૫॥
આયુઃ કલ્લોલલોલં કતિપયદિવસસ્થાયિની યૌવનશ્રીર્

અર્થાઃ સઙ્કલ્પકલ્પા ઘનસમયતટિદ્વિભ્રમા ભોગપૂગાઃ ।
કણ્ઠાશ્લેષોપગૂઢં તદપિ ચ ન ચિરં યત્ પ્રિયાભિઃ પ્રણીતં

બ્રહ્મણ્યાસક્તચિત્તા ભવત ભવભયામ્ભોધિપારં તરીતુમ્॥ ૬॥
યદાસીદજ્ઞાનં સ્મરતિમિરસંસ્કારજનિતં

તદા દૃષ્ટં નારીમયમિદમશેષં જગદપિ ।
ઇદાનીમસ્માકં પટુતરવિવેકાઞ્જનજુષાં

સમીભૂતા દૃષ્ટિસ્ ત્રિભુવનમપિ બ્રહ્મ મનુતે॥ ૭॥
કિં  કન્દર્પ ! વૃથા કદર્થયસિ માં કોદણ્ડટઙ્કારિતૈ

રે રે કોકિલ ! કોમલં કલરવં કિં  વાભિધન્ સ્વાદુના ।
મુગ્ધે ! સ્નિગ્ધ [વિદગ્ધ] મુગ્ધમધુરચ્છાયૈઃ કટાક્ષૈરલં

ચેતશ્ ચુમ્બતિ ચન્દ્રચૂડચરણધ્યાનામૃતં સમ્પ્રતિ॥ ૮॥
પ્રશાન્તશાસ્ત્રાર્થવિચારચાપલં

નિવૃત્તનાનારસકાવ્યકૌતુકમ્ ।
નિરસ્તનિશ્શેષવિકલ્પવિપ્લવં

પ્રપત્તુમન્વિચ્છતિ શૂલિનં મનઃ॥ ૯॥
માતર્મેદિનિ તાત મારુત સખે તેજઃ સુબન્ધો જલ !

ભ્રાતર્વ્યોમ નિબદ્ધ એષ ભવતામન્ત્યં પ્રણામાઞ્જલિઃ ।
યુષ્મત્સઙ્ગવશોપજાતસુકૃતોદ્રેકસ્ફુરન્નિર્મલં

જ્ઞાનાપાસ્તસમસ્તમોહમહિમા લીયે પરબ્રહ્મણિ॥ ૧૦॥
ઇતિ પુરુષાર્થપ્રકરણમ્ ।
ઇત્યાચાર્યભર્તૃહરિપ્રણીતં પુરુષાર્થદશકં સમાપ્તમ્॥

